
Segala pujian serta kesyukuran dipanjatkan kepada Allah SWT di atas segala nikmat dan berkat yang 
dianugerahkan kepada kita. Selawat dan salam ke atas Sayidina Muhammad SAW yang diutus sebagai 
rahmat buat seluruh alam.

Alhamdulillah, sepertimana sebelumnya dan bersempena sambutan jubli emasnya pada tahun ini, 
Yayasan Dakwah Islamiah Malaysia (YADIM) mengambil inisiatif menganjurkan Program Dakwah 
Negara. 

Mengangkat tema iaitu “Hubbul Watan Memacu Malaysia Madani”, penganjuran Program             
Dakwah Negara pada kali ini akan bermula pada 31 Ogos 2024 bersamaan 26 Safar 1446H hingga 31 
Oktober bersamaan 28 Rabiulakhir 1446H. Sebanyak 500 program dengan sasaran 50 program utama 
telah dirancang dengan harapan dan tekad semoga program yang dijalankan memenuhi objektif         
perlaksanaannya. 

Penganjuran Program Dakwah Negara ini dirangka bagi mengangkat dan memperkasakan tiga agenda 
utamanya iaitu memberi penghayatan kepada masyarakat Islam tentang pentingnya mengamalkan 
prinsip-prinsip kehidupan dalam Islam dengan mengambil kira prinsip Hubbul Watan. 

Selain itu, bagi menjalin dan mengukuhkan jaringan dengan pelbagai pihak sama ada di peringkat 
agensi, swasta, badan bukan kerajaan dan aktivis dakwah melalui kesepaduan wehdatul fikri dan   
wehdatul amal dalam menjalankan kerja-kerja dakwah bagi menyemarakkan dan 
melestarikan dakwah madani kepada masyarakat.

Bagi mencapai hasrat berikut, gerakan dakwah bil lisan dengan dakwah bil hal 
diperkasakan dan diadun secara tersusun dalam setiap perancangan program 
sepanjang dua bulan penganjuran Program Dakwah Negara ini menerusi          
program-program ceramah, forum, seminar, khidmat sosial yang mencakupi        
aspek keagamaan, kebajikan, ekonomi dan keusahawanan, kesihatan,                     
pendidikan, kesenian dan sebagainya.    

Sesungguhnya, tiada apa yang diharapkan selain penganjuran Program       
Dakwah Negara kali ini menjadi platform bagi memperkenalkan YADIM 
sebagai peneraju dan pelaksana kegiatan dakwah untuk mengajak           
masyarakat memenuhi maslahah dan menjauhi mafsadah yang                     
bertunjangkan kepada penghayatan tauhid kepada Allah SWT dan        
terbina atas sumber pensyariatan iaitu al-Quran dan al-Sunah                        
Rasulullah SAW. 

Akhir kalam, di kesempatan ini, saya ingin mengucapkan ribuan     
terima kasih kepada semua sama ada di peringkat agensi kerajaan 
Persekutuan dan Kerajaan Negeri, pihak swasta, Majlis Agama          
Islam, Jabatan Agama Islam Negeri, Badan Bukan Kerajaan (NGO), 
aktivis dakwah dan lain-lain sama ada secara langsung atau tidak 
langsung dalam menjalinkan kerjasama bagi menjayakan Program 
Dakwah Negara ini. Syabas dan tahniah juga kepada semua warga 
YADIM yang bertungkus lumus menganjurkan pelbagai aktiviti 
bagi melestari gerakan dakwah kepada masyarakat.

DATUK HASANUDDIN BIN MOHD YUNUS 
YANG DIPERTUA 
YAYASAN DAKWAH ISLAMIAH MALAYSIA (YADIM)

KATA ALU-ALUAN

Alhamdulillahi Rabbil Alamin. Syukur ke hadrat Allah SWT kerana dengan rahmat dan kasih sayang-
Nya, Yayasan Dakwah Islamiah Malaysia dapat melaksanakan Program Dakwah Negara 2024.         
Program Dakwah Negara adalah satu keserentakan program dakwah di seluruh negara secara intensif 
dan bersama-sama pelbagai agensi.

Mengangkat tema “Hubbul Watan Memacu Malaysia Madani”, Program Dakwah Negara pada 
tahun ini akan diwarnai dengan pelbagai program yang mencakupi semua lapisan masyarakat. Hal ini       
penting bagi membugar semangat hubbul watan seterusnya membangun masyarakat Malaysia       
Madani, iaitu masyarakat yang sejahtera, beradab dan berlandaskan nilai-nilai kemanusiaan serta      
keadilan.

Seiring dengan fenomena Kecerdasan Buatan (AI) yang semakin meluas hari ini, tugas dakwah       
menjadi lebih mencabar, namun, ruang dan peluangnya pula sangat besar. Pelbagai kaedah boleh       
dihasilkan untuk menyampaikan mesej kebaikan dan menerapkan jiwa hubbul watan mengikut           
landasan yang telah ditetapkan oleh syariat. 

Allah SWT berfirman yang bermaksud: “…berlumba-lumbalah kamu mengerjakan kebaikan kerana 
di mana saja kamu berada maka Allah tetap akan membawa kamu semua (berhimpun pada hari kiamat 
untuk menerima balasan), sesungguhnya Allah Maha Berkuasa atas tiap-tiap          
sesuatu”.  (Surah al-Baqarah, ayat 148)

Saya berdoa dan berharap agar Program Dakwah Negara pada tahun ini berjalan 
lancar dan mencapai objektif serta matlamatnya. Bagi semua tenaga kerja yang 
terlibat, kita harus mengingatkan diri kita bahawa dakwah bukan sekadar tugas 
yang perlu digalas demi menjayakan tugasan organisasi, tetapi dakwah adalah 
amanah untuk menyebar dakwah Islamiah dan Islahiyah kepada seluruh dunia. 

ZAMRI BIN ZAINAL ABIDIN 
KETUA PEGAWAI EKSEKUTIF 
YAYASAN DAKWAH ISLAMIAH MALAYSIA

KATA ALU-ALUAN

LATAR BELAKANG DAN SEJARAH BULAN DAKWAH

TAHUN

1978

TAHUN

2014

TAHUN

2024

TAHUN

2009

TAHUN

2020

Rancangan untuk mengadakan Bulan Dakwah bermula pada 22 Januari 1978     
hasil daripada pembentangan kertas kerja daripada pihak YADIM dalam                        
Mesyuarat Ketua-ketua Jabatan Agama Islam di Kuching Sarawak.. 

Bulan Dakwah Se-Malaysia ini telah dirasmikan oleh YAB Perdana Menteri 
Malaysia ke-3 iaitu Tun Hussein Onn pada 1 Disember 1978/1 Muharram 
1399 di bangunan Parlimen Kuala Lumpur.
Pengisian program ini antaranya Pameran Bulan Dakwah, Seminar 
Perundangan Islam dan Seminar Islam dan Keselamatan Negara diketuai 
oleh Tun Syed Nasir sebagai Pengerusi Jawatankuasa Kebangsaan Bulan 
Dakwah. 

Program Dakwah Negara 2024 bertemakan “Hubbul Watan Memacu 
Malaysia Madani” telah disempurnakan oleh Menteri di Jabatan Perdana 
Menteri (Hal Ehwal Agama), Senator Dato’ Setia Mohd Nai’m Mokhtar pada 
2 Ogos 2024.
50 program utama disusun bermula Ogos sehingga Oktober 2024 
antaranya Sebati Madani, Seminar Hubbul Watan, Majlis Anugerah 
Pendakwah Negara dan sebagainya.

Dijenamakan semula kepada Program Dakwah Negara 2014 yang dinaungi 
oleh YAB Datuk Seri Najib Abdul Razak, bertemakan “Kasih Sayang Disemai, 
Perpaduan Dituai” telah disempurnakan oleh Menteri di Jabatan Perdana 
Menteri Dato’ Seri Jamil Khir Baharom pada 28 Mac 2014. 
Antara program utamanya adalah Anugerah Dakwah Negara, Anugerah 
Keluarga Mithali, Karnival Hijrah dan Temasya Muamalah Islam.

Diadakan serentak di seluruh Malaysia pada bulan Rabiul Awal bertemakan 
“Melestari Gerakan Dakwah” telah dilancarkan oleh Menteri di Jabatan 
Perdana Menteri (Hal Ehwal Agama) Yang Berhormat Senator Haji Idris Haji 
Ahmad pada 8 Oktober 2021.
Antara projek mega yang disusun seperti Tazkirah 24 Jam Tanpa Henti Sirah 
Al-Nabawiyyah Al-Rahiq Makhtum, Akademi Daie Muda YADIM dan 
Konvensyen Dakwah Negara. 

Menjulang temanya “Dakwah Pemangkin Ummah” telah disempurnakan 
oleh Seri Paduka Baginda Yang Dipertuan Agong Tuanku Mizan Zainal
Abidin pada 19 Februari 2009 di Pusat Konvensyen Antarabangsa Putrajaya 
(PICC). 
Antara aktiviti yang dijalankan adalah seperti kembara bermotosikal selain 
turut diisi dengan ceramah, tazkirah dan karnival halal. 

50 PROGRAM UTAMA
PROGRAM DAKWAH NEGARA 2024
31 OGOS - 31 OKTOBER 2024

PROGRAM DAKWAH NEGARA 2024
31 OGOS - 31 OKTOBER 2024

Penaung			   : Yang Berhormat Menteri Di Jabatan Perdana Menteri 
                                             (Hal Ehwal Agama)

Penasihat 1			   : Yang Dipertua YADIM
Penasihat 2			   : Timbalan Yang Dipertua YADIM
			     	  
Pengerusi			   : Ketua Pegawai Eksekutif

Penyelaras			   : Pengarah Kanan Sektor Pengurusan

Bendahari			   : Pengarah Kanan Sektor Kewangan

Setiausaha			   : Ketua Unit Perhubungan Awam

Promosi Media		  : Pengarah Kanan Sektor Penyelidikan Penerbitan Media

Ahli Jawatankuasa		  : Pengarah-Pengarah Kanan Sektor
                                             Pengarah YADIM Negeri
				      Pengarah-Pengarah Bahagian YADIM
				      Ketua Ketua Unit

Sekretariat PDN		  : Unit Perhubungan Awam bagi IbuPejabat
				      Pejabat YADIM Negeri bagi setiap Negeri

Majlis Pelancaran PDN	 : Pengarah Kanan Sektor Perhubungan Ummah&Wanita

Majlis Penutup PDN		 : Ketua Unit Penyelidikan Dakwah

Pengurus Acara / 
Floor Manager PDN		 : Pengarah Bahagian Pelaburan & Penajaan

SENARAI JAWATANKUASA
PROGRAM DAKWAH NEGARA 2024

JAWATANKUASA INDUK


